Նախագիծ

արձանագրային
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ  ԱՏՈՄԱՅԻՆ  ԷՆԵՐԳԵՏԻԿԱՅԻ ԲՆԱԳԱՎԱՌԻ ՀԱՄԱՐ ԲԱՐՁՐՈՐԱԿ ՄԱՍՆԱԳԵՏՆԵՐԻ ՊԱՏՐԱՍՏՄԱՆ  ՄԱՍԻՆ
Հիմք ընդունելով «Հայաստանի Հանրապետությունում նոր միջուկային էներգաբլոկի/ների/ կառուցման մասին» Հայաստանի Հանրապետության օրենքը, ինչպես նաև նպատակ ունենալով ապահովել ատոմային էներգետիկայի ոլորտը համապատասխան մասնագետներով` 
1.
Հայաստանի Հանրապետության կրթության և գիտության նախարարին` 
1) Քննարկել Հայաստանի  պետական ճարտարագիտական համալսարանում` <<140100, Ջերմաէներգետիկա (ներառյալ ատոմային  էլեկտրական կայաններ և սարքավորումներ)>> մասնագիտության և Երևանի պետական համալսարանում` «011100, Միջուկային ռեակտորների ֆիզիկա» մասնագիտության բակալավրական ուսուցման համար 2011-2012 ուսումնական տարվանից մինչև 2019-2020 ուսումնական տարի, պետության կողմից ուսման վարձի լրիվ փոխհատուցմամբ /անվճար/, նախատեսել 20-ական տեղ և մագիստրոսական ուսուցման համար 5-ական տեղ ապահովելու հարցը, յուրաքանչյուր մասնագիտության համար: 
2)  Հայաստանի պետական ճարտարագիտական համալսարանում կազմակերպել <<220200, Ավտոմատացում և կառավարում (ատոմային էներգետիկայի ճյուղում)>> մասնագիտությամբ  ուսուցում: Քննարկել Հայաստանի պետական ճարտարագիտական համալսարանում` << 220200, Ավտոմատացում և կառավարում (ատոմային էներգետիկայի ճյուղում)>> մասնագիտության բակալավրական ուսուցման համար 2011-2012 ուսումնական տարվանից մինչև 2019-2020 ուսումնական տարի, պետության կողմից ուսման վարձի լրիվ փոխհատուցմամբ /անվճար/, նախատեսել 10-ական տեղ և մագիստրոսական ուսուցման համար 5-ական տեղ ապահովելու հարցը: 

2.
Հայաստանի Հանրապետության էներգետիկայի և բնական պաշարների նախարարին բանակցել Հայաստանի Հանրապետությունում նոր միջուկային էներգաբլոկի կառուցման ներդրողների հետ`
1)
 <<140100, Ջերմաէներգետիկա (ներառյալ ատոմային  էլեկտրական կայաններ և սարքավորումներ)», «011100, Միջուկային ռեակտորների ֆիզիկա>> և <<220200, Ավտոմատացում և կառավարում (ատոմային էներգետիկայի ճյուղում)>> մասնագիտություններում բակալավրի կրթական ծրագրով սովորող բարձր առաջադիմությամբ /սկսած 3-րդ կուրսից/, իսկ մագիստրոսի կրթական ծրագրով սովորող բարձր առաջադիմությամբ /սկսած 2-ին կուրսից/ Հայաստանի Հանրապետությունում նոր միջուկային էներգաբլոկի կառուցման պատվիրատու ընկերության միջոցների հաշվին լրացուցիչ կրթաթոշակ նշանակելու հարցի շուրջ: 
        2)
այդ մասնագիտություններում բարձր առաջադիմությամբ սովորող  ուսանողների հետ ավարտելուց հետո  Հայաստանի Հանրապետությունում նոր միջուկային էներգաբլոկի շահագործող կազմակերպությունում աշխատելու համար պայմանագրի կնքման շուրջ: 
3)
Հայաստանի  պետական ճարտարագիտական համալսարանի և Երևանի պետական համալսարանի տվյալ մասնագիտությունների համար, Հայաստանի Հանրապետությունում նոր միջուկային էներգաբլոկի կառուցման պատվիրատու ընկերության միջոցների հաշվին, մասնագիտական դասագրքերի և ուսումնական ձեռնարկների տպագրելու հարցի ջուրջ: 
3.
Հայաստանի Հանրապետության էներգետիկայի և բնական պաշարների նախարարին ապահովել Հայաստանի  պետական ճարտարագիտական համալսարանի և Երևանի պետական համալսարանի միջուկային բնագավառի մասնագիտության ուսանողների որոշ մասնագիտական  առարկաների ուսուցումը և  պրակտիկայի անցկացումը «Հայկական ատոմային էլեկտրակայան» փակ բաժնետիրական ընկերության ուսումնավարժական կենտրոնում փոխհամաձայնեցված «Հայկական ատոմային էլեկտրակայան» փակ բաժնետիրական ընկերության հետ: 
4.
Հայաստանի Հանրապետության կրթության և գիտության նախարարին և Հայաստանի Հանրապետության էներգետիկայի և բնական պաշարների նախարարին բանակցել Հայաստանի Հանրապետությունում նոր միջուկային էներգաբլոկի կառուցման ներդրողների հետ` 
1)
Հայաստանի Հանրապետությունում նոր միջուկային էներգաբլոկի կառուցման պատվիրատու ընկերության միջոցների հաշվին <<140100, Ջերմաէներգետիկա (ներառյալ ատոմային  էլեկտրական կայաններ և սարքավորումներ)>>, <<011100, Միջուկային ռեակտորների ֆիզիկա>> և << 220200, Ավտոմատացում և կառավարում (ատոմային էներգետիկայի ճյուղում)>>մասնագիտությունների հատուկ կուրսերի դասախոսական անձնակազմի վերապատրաստումը արտերկրի առաջնակարգ ուսումնական հաստատություններում անցկացնելու շուրջ:
2)
Հայաստանի Հանրապետությունում նոր միջուկային էներգաբլոկի կառուցման պատվիրատու ընկերության միջոցների հաշվին <<140100, Ջերմաէներգետիկա (ներառյալ ատոմային  էլեկտրական կայաններ և սարքավորումներ)>>, <<011100, Միջուկային ռեակտորների ֆիզիկա>> և <<220200, Ավտոմատացում և կառավարում (ատոմային էներգետիկայի ճյուղում)>> մասնագիտությամբ բակալավրական և մագիստրոսական կրթական ծրագրերով սովորող ուսանողների վերապատրաստումը արտերկրի առաջնակարգ ուսումնական հաստատություններում անցկացնելու հարցի շուրջ:
ՀՀ էներգետիկայի և բնական պաշարների նախարար 
Արմեն Մովսիսյան

ՀԻՄՆԱՎՈՐՈՒՄ
«Հայաստանի Հանրապետությունում  ատոմային էներգետիկայի բնագավառի համար  բարձրորակ կադրերի պատրաստման մասին» ՀՀ կառավարության որոշման նախագծի ընդունման անհրաժեշտության մասին

2009 թ. հոկտեմբերի 27-ին ընդունվեց «Հայաստանի Հանրապետությունում նոր միջուկային էներգաբլոկի/ների/ կառուցման մասին» Հայաստանի Հանրապետության օրենքը : Այսպիսով, Հայաստանի Հանրապետությունում պաշտոնապես սկսվել է նոր միջուկային էներգաբլոկի կառուցման գործընթացը: Այդ գործընթացը հաջողությամբ իրականացնելու նպատակով անհրաժեշտ է հանրապետությունում ստեղծել համապատասխան ենթակառուցվածքներ` այդ թվում մեծ ուշադրություն դարձնել ատոմային էներգետիկայի բնագավառի կադրերի պատրաստման գործընթացին, որը հիմքեր կստեղծի բնագավառի բարձրորակ կադրերի պատրաստման համար: 
ՀՀ-ում ատոմային էներգետիկայի բնագավառում ներկայումս ներգրավված են հետևյալ ընկերությունները. «Հայկական ատոմային էլեկտրակայան» ՓԲԸ, «Հայատոմ» ՓԲԸ, «Ատոմսերվիս» ՓԲԸ, «Ատոմէներգասեյսմանախագիծ» ՓԲԸ և «Ռադիոակտիվ թափոնների վնասազերծում» ՓԲԸ կազմակերպությունները: Ատոմային էներգետիկայի բնագավառում միջուկային և ճառագայթային անվտանգության հարցերով կարգավորումն իրականացնում է Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտեն, և նրա կազմում գործում է «Միջուկային և ռադիացիոն անվտանգության գիտատեխնիկական կենտրոն» ՓԲԸ-ն: Ներկայումս նշված ընկերություններում մասնագետ աշխատողների թիվը մոտ 1270 է, իսկ նրանց միջին տարիքը մոտ 50 տարի է:  

ՀՀ-ում ատոմային էներգետիկայի բնագավառի համար կադրերի պատրաստումն իրականացվում է Հայաստանի Պետական Ճարտարագիտական Համալսարանում /ՀՊՃՀ/` «Ջերմաէներգետիկա (ներառյալ ատոմային  էլեկտրական կայաններ և սարքավորումներ)» մասնագիտությամբ և Երևանի Պետական Համալսարանում /ԵՊՀ/` «Միջուկային ռեակտորների ֆիզիկա» մասնագիտությամբ: Նշված երկու համալսարաններում այդ մասնագիտությունները վերաբացվել են 1993թ., երբ ընդունվեց ՀՀ կառավարության համապատասխան որոշումը Հայկական ատոմային էլեկտրակայանի վերաթողարկման մասին: Ընդ որում, այդ ուսումնական հաստատություններում «Ատոմային էլեկտրակայաններ և սարքավորումներ» մասնագիտությունը գործել է 1972 թվականից, իսկ «Միջուկային ռեակտորների ֆիզիկա»  մասնագիտությունը` 1975 թվականից: 

Ներկայումս վերը նշված համալսարաններում բակալավրական կրթական ծրագրով «Ջերմաէներգետիկա (ներառյալ ատոմային էլեկտրական կայաններ և սարքավորումներ» մասնագիտությամբ սովորում են 20 ուսանողներ, իսկ «Միջուկային ռեակտորների ֆիզիկա» մասնագիտությամբ` 10 ուսանողներ: 

ՀՊՃՀ և «Հայկական ատոմային էլեկտրակայան» ՓԲԸ-ի միջև ստորագրվել է  համաձայնագիր, որի շրջանակներում ՀՊՃՀ  «Ջերմաէներգետիկա (ներառյալ ատոմային էլեկտրական կայաններ և սարքավորումներ» մասնագիտության ուսանողներն իրենց դասընթացը շաբաթական մեկ օր անցկացնում են Հայկական ատոմային էլեկտրակայանի ուսումնավարժական կենտրոնում: Ընդ որում ուսումնավարժական կենտրոնը վերջերս վերակառուցվել և վերահագեցվել է ԱՄՆ Էներգետիկայի դեպարտամենտի կողմից հատկացրած օգնության միջոցների հաշվին:  

«Ատոմային էներգիայի միջազգային գործակալության» /ԱԷՄԳ/ հետ 2007-2008թ. իրականացվել է ԱՐՄ/0/005 «Մարդկային ռեսուրսների զարգացում» ազգային  ծրագիրը, որի շրջանակներում գնահատվել են Հայաստանում նոր միջուկային էներգաբլոկի կառուցման համար պահանջվող  մարդկային ռեսուրսները, այդ թվում` նաև նեղ մասնագիտական որակավորում ունեցող մասնագետները: 

Ներկայումս ատոմային էներգետիկայի բնագավառի համար կադրերի պատրաստման գործում ՀՀ էներգետիկայի և բնական պաշարների նախարարությունը համագործակցում է  ԱԷՄԳ և Ամերիկայի Միացյալ Նահանգների միջազգային զարգացման գործակալության /ԱՄՆ ՄԶԳ/ հետ: ԱԷՄԳ ԱՐՄ/0/006 «Հայաստանի միջուկային էներգետիկայի բնագավառի համար մարդկային ռեսուրսների կատարելագործված համընդհանուր համակարգի մշակում և ներդրում» ազգային  ծրագրի շրջանակներում նախատեսվում է ՀՊՃՀ և ԵՊՀ համար ստեղծել համակարգչային լաբորատորիաներ և դրանք հագեցնել համապատասխան մասնագիտական ծրագրերով, որպեսզի հնարավոր լինի իրականացնել լաբորատոր աշխատանքներ, ինչպես նաև ուսուցման ծրագրերը համապատասխանեցնել ժամանակակից միջազգային մակարդակին և իրականացնել դասախոսական անձնակազմի վերապատրաստում: 
 
ԱՄՆ ՄԶԳ կողմից Հայաստանի Հանրապետության էներգետիկական ոլորտին ցուցաբերվող օգնության ծրագրի հաշվին նույնպես նախատեսված է ատոմային էներգետիկայի բնագավառի համար մասնագետների պատրաստման ենթածրագիր, որն իրականացվում է ԱԷՄԳ ծրագրի հետ համակարգված: Այդ երկու ծրագրերը լրացնում են միմյանց:  

Ելնելով այն հանգամանքից, որ Հայաստանում արդեն սկսվել են նոր միջուկային էներգաբլոկի կառուցման նախապատրաստական աշխատանքները, ուստի անհրաժեշտ է կանոնակարգել միջուկային էներգետիկայի բնագավառի համար վերը նշված մասնագիտությամբ կադրերի նպատակային պատրաստման պրոցեսը, ինչպես նաև ՀՊՃՀ-ում մեկնարկել «Տեխնոլոգիական գործընթացների /պրոցեսների/ և արտադրության ավտոմատացում /ատոմային էներգետիկա/» նոր մասնագիտությամբ կադրերի առկա ուսուցման պրոցեսը: 

ՀՀ կառավարության որոշման նախագծում առաջարկվող միջոցառումների իրականացումը հնարավորություն կտա շահագրգռել դիմորդներին միջուկային էներգետիկայի բնագավառի մասնագիտության ընտրության հարցում, ինչպես նաև  խրախուսել  այդ մասնագիտությամբ սովորող ուսանողներին: 

Միջուկային էներգետիկայի բնագավառի համար բարձրորակ մասնագետների պատրաստման համար համալսարաններում կստեղծվեն ժամանակակից  լաբորատորիաներ` կահավորված ինչպես տեխնիկական միջոցներով, այնպես էլ մասնագիտական ծրագրային փաթեթներով, և կստեղծվեն նախադրյալներ համալսարանները բարձր մասնագիտական որակավորում ունեցող դասախոսական կադրերով ապահովելու համար: 
ՀՀ էներգետիկայի և բնական պաշարների նախարար Արմեն Մովսիսյան
ՏԵՂԵԿԱՆՔ
«Հայաստանի Հանրապետությունում  ատոմային էներգետիկայի բնագավառի համար բարձրորակ կադրերի պատրաստաման մասին » ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

ՀՀ կառավարության սույն որոշման նախագծի ընդունման հետևանքով այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՀՀ էներգետիկայի և բնական պաշարների նախարար Արմեն Մովսիսյան
ՏԵՂԵԿԱՆՔ
«Հայաստանի Հանրապետությունում  ատոմային էներգետիկայի բնագավառի համար բարձրորակ կադրերի պատրաստաման մասին» ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման անհրաժեշտության մասին

ՀՀ կառավարության սույն որոշման նախագծի ընդունման հետևանքով պետական բյուջեում ծախսերը կավելանան` 50 բակալավրական ուսուցման և 15 մագիստրոսական ուսուցման համար, պետության կողմից ուսման վարձի լրիվ փոխհատուցման չափով: 
ՀՀ էներգետիկայի և բնական պաշարների նախարար Արմեն Մովսիսյան
ԱՄՓՈՓ  ՏԵՂԵԿԱՆՔ
«Հայաստանի Հանրապետությունում  ատոմային էներգետիկայի բնագավառի համար բարձրորակ կադրերի պատրաստաման մասին» ՀՀ կառավարության որոշման նախագծի վերաբերյալ
	N
	Պետական մարմին
	Դիտողություններ և առաջարկություններ
	ՀՀ էներգետիկայի և բնական պաշարների նախարարության վերաբերմունքը

	1
	ՀՀ կառավարություն
	Որոշման նախագծի ընդունման անհրաժեշտություն չկա, քանի որ յուրաքանչյուր տարի ընդունելության անվճար տեղերի և մասնագիտությունների ցանկերն` ըստ ուսումնական հաստատությունների հաստատում է ՀՀ կառավարությունը` շահագրգիռ մարմինների հայտերով կազմված լիազոր մարմնի առաջարկության հիման վրա:                                                     

Ինչ վերաբերում է նախագծի 2-րդ և 3-րդ կետերով նախատեսվող միջոցառումներին  /լրացուցիչ կրթաթոշակ, դասագրքերի տպագրություն, դասախոսների և ուսանողների վերապատրաստում… պատվիրատու ընկերության միջոցների հաշվին/, ապա այդ հարցերը կարող են կարգավորվել միայն կողմերի փոխադարձ համաձայնությամբ` պայմանագրային կարգով, և կառավարության լիազորությունների շրջանակից դուրս են: 
	Ելնելով այն հանգամանքից, որ ՀՀ Նախագահի կողմից Հայաստանում նոր միջուկային էներգաբլոկի կառուցումը հայտարարվել է ՀՀ-ի համար առաջնային ծրագրերից մեկը, ուստի միջուկային էներգետիկայի բնագավառի կադրերի պատրաստումը ունի մեծ կարևորություն: Որոշման ընդունման կարևորությունը կայանում է նրանում, որ միջուկային էներգետիկայի բնագավառի կադրերի պատրաստման դաշտում կստեղծվի մրցակցություն` դիմորդների և  ուսանողների միջև: Որոշման նախագծի 1-ին հոդվածով հանձնարարվում է ՀՀ կրթության և գիտության նախարարին, որպեսզի յուրաքանչյուր տարի անվճար տեղերի և մասնագիտությունների ցանկերը կազմելիս հաշվի առնվի ՀՀ սույն որոշումով ընդունված միջուկային էներգետիկայի բնագավառի կադրերի պատրաստման տեղերի քանակը:
ՀՀ կառավարության որոշման 2-րդ, 3-րդ և 4-րդ կետերով հանձնարարվում է ՀՀ էներգետիկայի և բնական պաշարների նախարարին և ՀՀ կրթության և գիտության նախարարին, որպեսզի նրանք բանակցեն ներդրողների հետ և ներգրավեն նոր միջուկային էներգաբլոկի կառուցման ներդրողներին` կադրերի պատրաստման հարցում:

Դիտողությունները հաշվի են առնվել և որոշման նախագիծը խմբագրվել է:


ՀՀ էներգետիկայի և բնական պաշարների նախարար Արմեն Մովսիսյան 

ԱՄՓՈՓ  ՏԵՂԵԿԱՆՔ
«Հայաստանի Հանրապետությունում  ատոմային էներգետիկայի բնագավառի համար բարձրորակ կադրերի պատրաստաման մասին» ՀՀ կառավարության որոշման նախագծի վերաբերյալ
	N
	Պետական մարմին
	Դիտողություններ և առաջարկություններ
	ՀՀ էներգետիկայի և բնական պաշարների նախարարության վերաբերմունքը

	1
	ՀՀ էկոնոմիկայի
 նախարարություն
	Դիտողություններ և առաջարկություններ չկան 
	-

	2
	ՀՀ կառավարությանն  առընթեր միջուկային անվտանգության 

կարգավորման պետական կոմիտե

	1) 1.1 կետում նշված «Միջուկային ֆիզիկա» մասնագիտությունը առաջարկվում է փոխարինել <<Միջուկային ֆիզիկա (միջուկային ռեակտորների ֆիզիկա)>> մասնագիտությամբ, քանի որ ներկայումս այդպիսին է ԵՊՀ-ում առկա մասնագիտության անվանումը:
2) 3-րդ կետում առաջարկվում է ավելացնել 3.3 ենթակետ հետևյալ բովանդակությամբ` <<վերը նշված դասախոսական անձնակազմը երիտասարդ մասնագետներով համալրելու համար ՀՊՃՀ-ին և ԵՊՀ-ին հատկացնել 1-ական ասպիրանտական տեղ»:

3) Հաշվի առնելով, որ նոր կառուցվող ատոմային էլեկտրակայանը լինելու է ՋՋԷՌ-1000 ռեակտորով (ռուսական նախագիծ) անհրաժեշտ է.
· 1.1 և 1.2 կետերում նշված մասնագիտությունների լավագույն ուսանողների հետ բարձր կուրսերում կնքել պայմանագիր` կազմակերպելով նրանց նպատակային ուսումը Ռուսաստանի Դաշնության ԲՈՒՀ-երում, պայմանագրում նշելով, որ ավարտելուց հետո նրանք առնվազն հինգ տարի պարտավոր են աշխատել Հայաստանի ատոմային էներգիայի օգտագործման ոլորտում համապատասխան պաշտոններում:
· Նոր կառուցվող ատոմային էլեկտրակայանում աշխատելու համար պատրաստվող ուսանողների արտադրական պրակտիկան իրականացնել Ռուսաստանի Դաշնության ՋՋԷՌ-1000 ռեակտորով էներգաբլոկներից որևիցե մեկում:
· Կազմակերպել բարձրորակ կադրերի պատրաստում նաև ատոմային էներգիայի օգտագործման ոլորտի կարգավորող մարմնի համար:
	Դիտողությունները հաշվի են առնվել և որոշման նախագիծը խմբագրվել է:



	3
	ՀՀ ֆինանսների նախարարություն
	<<Կրթության մասին >> ՀՀ օրենքի (այսուհետ` Օրենքի) 28-րդ հոդվածի 6-րդ մասի համաձայն` Հայաստանի Հանրապետության կառավարությունը  սահմանում է պետական պատվեր` ըստ մասնագիտությունների և ուսումնական հաստատությունների: Բարձրագույն ուսումնական հաստատությունը ՀՀ կառավարության կողմից իրեն հատկացված ընդունելության ընդհանուր տեղերի շրջանակներում կարող է ձևավորել ուսանողական համակազմի անվճար և վճարովի չափաքանակներ` յուրաքանչյուր մասնագիտության համար նախատեսելով անվճար ուսուցման տեղեր` առնվազն տասը տոկոսի սահմաններում:

Օրենքի 15-րդ հոդվածի 5-րդ մասի համաձայն` պետական և հավատարմագրված ոչ պետական բարձրագույն ուսումնական հաստատությունների տվյալ տարվա մասնագիտությունների և ընդունելության քննությունների ցանկը կրթության պետական կառավարման լիազորված մարմնի ներկայացմամբ հաստատում և մինչև տվյալ տարվա դեկտեմբերի 1-ը պաշտոնապես հրապարակում է ՀՀ կառավարությունը: Հաստատված ցանկում փոփոխություններ և լրացումներ կատարելն արգելվում է: 

Պետական և հավատարմագրված ոչ պետական բարձրագույն ուսումնական հաստատությունների տվյալ տարվա մասնագիտությունների և ընդունելության քննությունների ցանկը ներառում է` 

1) կրթության ձևը (առկա (ստացիոնար), հեռակա, հեռավար (դիստանցիոն), դրսեկություն).

2) մասնագիտություններն ըստ բուհերի.

3) յուրաքանչյուր մասնագիտության համար նախատեսված ընդունելության քննությունների առարկաների անվանումը.

4) քննության ձևը (մրցութային, ոչ մրցութային).

5) քննության տեսակը` գրավոր (թելադրություն, շարադրություն, թեստ), բանավոր, հարցազրույց և այլն:

Այսինքն, ելնելով վերոգրյալից ստացվում է, որ ՀՀ պետական բարձրագույն մասնագիտական ուսումնական հաստատությունների տվյալ ուսումնական տարվա ընդունելության անվճար ուսուցման տեղերն ըստ ուսումնական հաստատությունների և մասնագիտությունների պետք է հաստատի ՀՀ կառավարությունը: 

Ուստի անընդունելի ենք համարում Նախագծով ՀՀ կառավարության կողմից ՀՀ կրթության և գիտության նախարարությանը ուսուցման համար տեղեր հատկացնելու լիազորությունը վերապահելու հանգամանքը:

Ըստ որում, հարկ է նկատի ունենալ, որ ՀՀ կառավարության կողմից հաստատվող ընդունելության անվճար տեղերը չպետք  է գերազանցեն ՀՀ 2010 թվականի պետական բյուջեի հաշվարկների հիմքում ընկած տեղերի թվաքանակին:

Միաժամանակ, Նախագծի 3-րդ կետի 3.1 և 3.2 ենթակետերում առաջարկում ենք հստակեցնել ֆինանսավորման աղբյուրը : 
	Դիտողությունները հաշվի են առնվել և որոշման նախագիծը խմբագրվել է:


	4
	ՀՀ կրթության և գիտության նախարարություն
	1.1. կետում <<Ատոմային էլեկտրակայաններ և տեղակայանքներ>> բառերը փոխարինել <<140100 Ջերմաէներգետիկա (ներառյալ ատոմային  էլեկտրական կայաններ և սարքավորումներ) >> բառերով և <<Միջուկային ֆիզիկա>> բառերը փոխարինել «011100 Միջուկային ֆիզիկա» բառերով,

1.2. կետում <<Տեխնոլոգիական գործընթացների /պրոցեսների/ և արտադրության ավտոմատացում /ատոմային էներգետիկա/>>՚  բառերը փոխարինել  <<220200 Ավտոմատացում և կառավարում (ատոմային էներգետիկայի ճյուղում)>> բառերով,

2.1. և 2.2. կետերում<<լավագույն>> բառերը փոխարինել <<բարձր առաջադիմությամբ>> բառերով, միևնույն ժամանակ առաջարկում եմ ավելացնել նոր կետ և նշել յուրաքանչյուր կրթական աստիճանի (բակալավր, մագիստրոս) ընդունելության ուսումնական տարիները:
	Դիտողությունները հաշվի են առնվել և որոշման նախագիծը խմբագրվել է: 

Դիտողությունները հաշվի են առնվել և որոշման նախագիծը խմբագրվել է: 

Դիտողությունները հաշվի են առնվել և որոշման նախագիծը խմբագրվել է: 



	5
	ՀՀ արդարադատության նախարարություն
	1. Նկատի ունենալով Հայաստանի Հանրապետության Նախագահի 2007 թվականի հուլիսի 18-ի թիվ ՆՀ-174-Ն հրամանագրի 1-ին կետով հաստատված կարգի 57-րդ և 98-րդ կետերի դրույթները, որոնց համապատասխան հանձնարարականներ տրվում են նախարարներին և պետական կառավարման այլ մարմինների ղեկավարներին, այլ ոչ թե նախարարություններին, նախագծի 1-ին և 2-րդ կետերում <<նախարարությանը>>, իսկ 3-րդ կետում «նախարարություններին» բառերն անհրաժեշտ է փոխարինել <<նախարարին>> բառերով, իսկ 3-րդ կետում <<կրթության և գիտության>> բառերից հետո լրացնել <<նախարարին>> բառը:

2. Նախագծի 2-րդ և 3-րդ կետերն անհրաժեշտ է վերախմբագրել, քանի որ համապատասխան ընկերությունները նախագծի 2-րդ կետի 2.1-ին, 2.2-րդ, 2.3-րդ և 2.4-րդ և 3-րդ կետի 3.1-ին և 3.2-րդ ենթակետերով նախատեսվող միջոցառումների իրականացմանը, ինչպես նաև վերջիններիս ֆինանսավորմանը կարող են մասնակցել միայն իրենց իսկ համաձայնության առկայության պարագայում:

3. Նախագծի 2-րդ կետի 2.3-րդ և 2.4-րդ, 3-րդ կետի 3.1-ին և 3.2-րդ ենթակետերն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 43-րդ հոդվածի 7-րդ մասի պահանջներին, որի համաձայն արգելվում է կատարել անորոշ հղումներ: Մաuնավորապեu, միևնույն ակտի այլ մաuերին հղումներ կատարելիu չեն կարող առանձին կիրառվել <<վերոհիշյալ>>, <<վերը նշված>> <<վերոգրյալ>>, <<նախկինում նշված>> և այլ բառերը:

Միաժամանակ հայտնում ենք, որ նախագծի համարակալումն անհրաժեշտ է համապատասխանեցնել <<Իրավական ակտերի մասին>> Հայաստանի Հանրապետության օրենքի 41-րդ հոդվածի 4-րդ, 5-րդ և 6-րդ մասերի պահանջներին:
	Դիտողությունները հաշվի են առնվել և որոշման նախագիծը խմբագրվել է: 

Նոր միջուկային էներգաբլոկի պատվիրատու կազմակերպության` <<Մեծամորէներգոատոմ>> ՓԲԸ-ի, ստեղծման մասին հիմնադիր պայմանագրի 2-րդ կետում /Ընկերության գործունեությունը/ նախատեսված են նմանատիպ գործառույթներ:  <<Մեծամորէներգոատոմ>>  ՓԲԸ-ի ստեղծման մասին հիմնադիր պայմանագրի պատճենը կցվում է: 

Դիտողությունները հաշվի են առնվել և որոշման նախագիծը խմբագրվել է: 

Դիտողությունները հաշվի են առնվել և որոշման նախագիծը խմբագրվել է: 




ՀՀ էներգետիկայի և բնական պաշարների նախարար Արմեն Մովսիսյան












